ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ
N - Ա
ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ
Հիմք ընդունելով «Ավելացված արժեքի հարկի մասին» Հայաստանի Հանրա​պետության օրենքի 6.1-ին հոդվածը և ղեկավարվելով Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման պահանջներով` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության սահմանած կարգով ընտրված «Ավալանժ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում 2017 թվականի փետրվարի 16-ից մինչև 2017 թվականի դեկտեմբերի 31-ը ներառյալ ներմուծվող ապրանքների` համաձայն հավելվածի, մաքսային և հարկային մարմինների կողմից հաշվարկվող ավելացված արժեքի հարկի վճարման ժամկետը հետաձգվում է ներմուծման հայտարարագրման օրվանից հաշված 3 տարի ժամկետով:

2. Հայաստանի Հանրապետության տնտեսական զարգացման և ներդրումների նախարարին` ապահովել «Ավալանժ» սահմանափակ պատասխանատվությամբ ընկերության հետ Հայաս​տանի Հանրա​պետության կառավարության 2011 թվականի օգոստոսի 4-ի N1119-Ն որոշման 1-ին կետի 3-րդ ենթակետով հաստատված` ներդրումային ծրագրի իրականացման ակնկալվող արդյունքների և մոնիթորինգի համա​կարգի մասին համապատասխան պայմանագրի կնքումը:
3. Սահմանել, որ սույն որոշման հավելվածում նշված են ապրանքների նախնական արժեքները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

 
ՎԱՐՉԱՊԵՏ






ԿԱՐԵՆ ԿԱՐԱՊԵՏՅԱՆ

Հավելված

ՀՀ կառավարության 2017 թվականի
__________ -ի N …-Ա որոշման
ՑԱՆԿ

«ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐՄՈՒԾՎՈՂ ԱՊՐԱՆՔՆԵՐԻ

	NN 
ը/կ
	ԱՏԳ ԱԱ-ի
ծածկագիրը
	Անվանումը
	Չափի միավորը
	Քանակը
	Ծագման/արտահանման 
երկիրը
	Արժեքը (դրամ)

	1
	2
	3
	4
	5
	6
	7

	1
	6806
	հանքաբամբակ (հիմնանյութ բանջարեղեն աճեցնելու համար)
	կգ
	7103,25
	Լեհաստան/ Լեհաստան
	4794766

	2
	8414
	առանցքային օդափոխիչներ
	հատ
	44
	Չինաստան/ Չինաստան
	3282793

	3
	4823
	այլ թուղթ, ստվարաթուղթ, թաղանթանյութի մանրաթելերից քաթան
	կգ
	690
	Չինաստան/ Չինաստան
	1444044

	4
	7326
	սորատված սահափականներ եւ նույնանման արտադրատեսակներ թիթեղաթերթերից
	կգ
	424
	Չինաստան/ Չինաստան
	340347

	5
	7326
	արտադրատեսակներ մետաղալարերից՝ պատրաստված սեւ մետաղներից
	կգ
	84
	Չինաստան/ Չինաստան
	44245

	6
	8405
	գազագեներատորներ կամ շոգեգեներատորներ մաքրիչ կայանքներով կամ առանց դրանց
	կգ
	110
	Չինաստան/ Չինաստան
	1298181

	7
	5608
	ցանցեր եւ ցանցիկներ՝ թոկերից, պարաններից կամ ճոպաններից հյուսած
	կգ
	238
	Չինաստան/ Չինաստան
	753976

	8
	7326
	սորատված սահափականներ եւ նույնանման արտադրատեսակներ թիթեղաթերթերից
	կգ
	12500
	Նիդեռլանդներ/ Նիդեռլանդներ
	11031517

	9
	3926
	արտադրատեսակներ պլաստմասսայից
	կգ
	2500
	Նիդեռլանդներ/ Նիդեռլանդներ
	2664708

	10
	7318
	Պտուտակներ, հեղույսներ, մանեկներ, նույնանման արտադրատեսակներ սեւ մետաղներից.
	կգ
	500
	Նիդեռլանդներ/ Նիդեռլանդներ
	181167

	11
	3506
	Պատրաստի սոսինձներ եւ այլ պատրաստի հարակցանյութեր
	կգ
	20
	Նիդեռլանդներ/ Նիդեռլանդներ
	98348

	12
	5407
	գործվածքներ, որոնք արտադրվում են հարթ կամ նույնանման թելերից. – – պոլիէթիլենից կամ պոլիպրոպիլենից, լայնությամբ
	կգ
	450
	Նիդեռլանդներ/ Նիդեռլանդներ
	1397574

	13
	8424
	Սարքավորումներ՝ գյուղատնտեսության կամ այգեգործության համար
	կգ
	25000
	Նիդեռլանդներ/ Նիդեռլանդներ
	20187180

	Ընդամենը
	47518846


ՀԻՄՆԱՎՈՐՈՒՄ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է ներդրումային ծրագրի շրջանակներում «Ավալանժ» ՍՊ ընկերության կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու անհրաժեշտությամբ` «Ավելացված արժեքի հարկի մասին» ՀՀ օրենքին և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համապատասխան:

2. Ընթացիկ իրավիճակը և խնդիրները

Ընկերությունը ներդրումային ծրագրի շրջանակներում նախատեսում է Արագածոտնի մարզի Ագարակ գյուղում զբաղվել ջերմոցային տնտեսությամբ, որտեղ կաճեցնի բարձրակարգ վարդեր։ 

Ներկայացված ներդրումային ծրագրի շրջանակներում ընկերությունը նպատակադրված է կատարել ընդհանուր շուրջ 160 մլն ՀՀ դրամի չափով ներդրում, որից սարքավորումների համար նախատեսված գումարը կկազմի մոտ 47,5 մլն ՀՀ դրամը։ 
Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:
3. Տվյալ բնագավառում իրականացվող քաղաքականությունը

Արդյունաբերական ընկերությունների մրցունակության բարձրացման, ներդրումների ներգրավման նպատակով՝ ՀՀ կառավարությունը որդեգրել և իրականացնում է սահմանի վրա ավելացված արժեքի հարկի գանձումը փուլ առ փուլ վերացնելու քաղաքականություն, որն ամրագրված է ՀՀ կառավարության 2015 թվականի դեկտեմբերի 24-ի «ՀՀ կառավարության ծրագրի մասին» N 1513-Ա որոշման Հավելվածի 2.2.2.2 կետում։ Նշված քաղաքականության իրականացմանն են ուղղված նաև «Ավելացված արժեքի հարկի մասին» ՀՀ օրենքի 61 հոդվածով սահմանված դրույթը և ՀՀ կառավարության 2011 թվականի օգոստոսի 4-ի N 1119-Ն որոշումը։

4. Կարգավորման նպատակը և բնույթը

«Ավելացված արժեքի հարկի մասին» ՀՀ օրենքի և ՀՀ կառավարության 2011 թվականի օգոստոսի 4-ի N1119-Ն որոշման պահանջներին համաձայն ներդրումային ծրագրերի շրջանակներում ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգում:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Վերոնշյալ ներդրումների շնորհիվ հնարավոր կլինի ներդնել ժամանակակից սարքավորումներ:

Ներդրումային ծրագրի իրագործման արդյունքում կստեղծվի մոտ 20 աշխատատեղ` միջին աշխատավարձը կազմելով 2017թ.– 165 հազ. ՀՀ դրամ, 2018թ.- 173 հազ. ՀՀ դրամ և 2019թ.-182 հազ. ՀՀ դրամ: 

7. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունման հետ կապված այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ «ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ԱՊՐԱՆՔՆԵՐԻ ՆԵՐՄՈՒԾՄԱՆ ԴԵՊՔՈՒՄ ՄԱՔՍԱՅԻՆ ԵՎ ՀԱՐԿԱՅԻՆ ՄԱՐՄԻՆՆԵՐԻ ԿՈՂՄԻՑ ՀԱՇՎԱՐԿՎԱԾ ԱՎԵԼԱՑՎԱԾ ԱՐԺԵՔԻ ՀԱՐԿԻ ԳՈՒՄԱՐՆԵՐԻ ՎՃԱՐՄԱՆ ԺԱՄԿԵՏԸ ԵՐԵՔ ՏԱՐԻ ԺԱՄԿԵՏՈՎ ՀԵՏԱՁԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

ԱՄՓՈՓԱԹԵՐԹ

«ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ֆինանսների նախարարություն  01/2-5/1468-17 

2017-02-02
	ՀՀ ֆինանսների նախարարությունը քննարկել է «Ավալանժ» սահմանափակ պատաս​խա​նատվությամբ ընկերության կողմից ներդրումային ծրագրի շրջանակում ապրանքների ներմուծման դեպքում հաշվարկված ԱԱՀ գումարների վճարման ժամկետը երեք տարով հետաձգելու վերաբերյալ ՀՀ կառավարության աշխատակազմ ներկայացված հայտը, որի վերա​բերյալ հայտնում ենք հետևյալը:

«Կազմակերպությունների և անհատ ձեռնարկատերերի կողմից ներմուծվող` ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներ​մուծումն ազատված է ավելացված արժեքի հարկից» ՀՀ օրենքի համաձայն` հայտին կից ներկա​յացված ներմուծվող ապրանքների ցանկի ԱՏԳ ԱԱ 8436 խմբին դասվող ապրանքների ներմու​ծումն արդեն իսկ ազատված է ավելացված արժեքի հարկից:

Ներկայացված ներդրումային ծրագրի գնահատման «կորպորատիվ կառավարման կանո​նագրքի սկզբունքների կիրառում (կորպորատիվ կառավարման տարեկան հայտարարագրի առ​կայություն)» չափորոշիչը մեր կողմից գնահատվել է զրո միավոր, քանի որ ընկերությունը կար​ծում է, որ ՀՀ կառավարության 2010 թվականի դեկտեմբերի 30-ի թիվ 1769-Ա որոշմամբ ընդունված Հայաստանի Հանրապետության կորպորատիվ կառավարման կանոնագիրքը սահ​մա​նափակ պատասխանատվությամբ ընկերությունների պարագայում կիրառելի չէ, այնինչ` կոր​պորատիվ կառավարման սկզբունքները ցանկացած ընկերության համար պետք է ընկալ​վեն որպես նման մշակույթի ներդրման գիտակցված ձգտում, ինչն էլ մեր կարծիքով պետք է գնահատվեր տվյալ պարագայում:
	Ընդունվել է։

Կատարվել են ճշգրտումներ Ձև N3-ում (կցվում է ճշգրտված տարբեակը)։ 

	2
	ՀՀ ԿԱ պետական եկամուտների կոմիտե 
01/3-2/3575-17 

2017-02-07
	Ի կատարումն ՀՀ վարչապետի ս.թ. հունվարի 30-ի թիվ 02/23.20/1527-17 հանձ​նա​​րա​​​​րա​կանի և առաջնորդվելով ՀՀ կառավարության 2011 թվականի օգոստոսի 4-ի թիվ 1119-Ն որոշ​ման 1-ին կետի 2-րդ ենթակետով հաստատված հավելվածով սահ​ման​ված կար​գով (այ​սուհետ` Կարգ)` «Ավալանժ» սահմանափակ պատասխանատվությամբ ընկե​րու​թյան կող​​մից ներ​կա​յաց​​ված` ներ​դրու​մային ծրագրի շրջանակներում ապրանքների ներ​մուծ​ման դեպ​​քում հաշ​վարկ​​ված ավե​​լացված արժեքի հարկի գումարների վճարման ժամկետի հետա​ձգ​ման դիմումի վերա​բերյալ հայտնում ենք հետևյալը.

Կարգի 3-րդ կետի 3-րդ ենթակետի համաձայն` դիմումին կից ներկայացվում է ներ​մուծ​վող ապրանքների ցանկը` համաձայն N 3 ձևի, հաստատված անձի կամ վերջինիս լիա​զորած անձանց կողմից: Մինչդեռ, դիմումին կից ներկայացված ներմուծվող ապ​րանք​նե​րի ցանկը ներկայացվել է առանց դիմումատուի կամ նրա լիազորված անձի ստո​րագ​րութ​յան և կնիքի (առկայության դեպքում): 

Մյուս կողմից, վերոնշյալ ցանկից անհրաժեշտ է հանել 13-րդ տողում նշված` ԱՏԳ ԱԱ 8436 ապրանքային խմբին դասվող ապրանքատեսակը` հաշվի առնելով այն հանգամանքը, որ նշյալ ապրանքային խումբը ներառված է «Կազմակերպությունների և անհատ ձեռ​նար​կա​տերերի կողմից ներմուծվող` ակցիզային հարկով հարկման ոչ ենթակա այն ապ​րան​ք​նե​րի ցանկը հաստատելու մասին, որոնց ներմուծումն ազատված է ավելացված արժեքի հար​կից» ՀՀ օրենքով հաստատված` ավելացված արժեքի հարկից ազատված և ակցիզային հար​կով հարկման ոչ ենթական ապրանքների ցանկում:

Կարգի Ձև 5-ով սահմանված «Տեղեկատվություն անձի տնտեսական գործունեության մա​սին» աղյուսակի 10-րդ տողում լրացվում է շահութահարկի ցուցանիշը, մինչդեռ հայտին կից ներկայացված` վերոնշյալ ձևին համապատասխան լրացված աղյուսակի 10-րդ տողում, Կար​գով պահանջվող տեղեկատվության փոխարեն, լրացվել է կազմակերպության ձեռ​նար​կա​տիրական գործունեության արդյունքում ստացվելիք շահույթի վերաբերյալ ցուցանիշը:

Ելնելով վերոգրյալից` առաջարկում ենք դիմումին կից ներկայացված տե​ղե​կատ​վութ​յունը համապատասխանեցնել Կարգով սահմանված պահանջներին:
	Ընդունվել է։

Կատարվել են ճշգրտումներ Ձև N3-ում (կցվում է ճշգրտված տարբերակը)։ 
Ձև N5-ի 10-րդ տողում Ընկերության կողմից եղել է վրիպակ։


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ

ՍՈՒՐԵՆ ԿԱՐԱՅԱՆ
	ՏԵՂԵԿԱՆՔ
ՀՀ կառավարության 2011 թվականի  օգոստոսի 4-ի N1119-Ն որոշման պահանջներին համաձայն ծրագրի գնահատականները և ՀՀ տնտեսական զարգացման և ներդրումների նախարարության կողմից ամփոփված միջին արդյունք

	«Ավալանժ» ՍՊ ընկերություն

	Գնահատման չափորոշիչներ
	ՀՀ տնտեսական զարգացման և ներդրումների նախարարություն
	ՀՀ ֆինանսների նախարարություն
	ՀՀ ԿԱ պետական եկամուտների կոմիտե
	Ամփոփված արդյունք

	Իրատեսականություն և հեռանկարայնություն (5)
	3
	3
	3
	3.0

	Ռիսկայնության աստիճան (5)
	2
	2
	3
	2.3

	Տնտեսության վրա մուլտիպլիկատիվ ազդեցություն (4)
	2
	2
	2
	2.0

	Զբաղվածության ընդլայնում (7)
	4
	4
	3
	3.7

	Նորարարություն և մրցակցային առավելություն (4)
	2
	2
	1
	1.7

	Արտահանման խթանում, ներմուծման փոխարինում և (կամ) ենթակառուցվածքների զարգացում (8)
	4
	4
	4
	4.0

	Պատշաճ մարքեթինգային քաղաքականություն և (կամ) ապրանքի կամ ծառայության պահանջարկի առկայություն (6)
	3
	4
	3
	3.3

	Համաֆինանսավորման առկայություն (սեփականատիրոջ մասնակցությունը նախագծին` 50 և ավելի տոկոսով) (5)
	5
	5
	4
	4.7

	Աշխատանքի արտադրողականություն (3)
	1
	1
	2
	1.3

	Կորպորատիվ կառավարման կանոնագրքի սկզբունքների կիրառում (կորպորատիվ կառավարման տարեկան հայտարարագրի առկայություն) (3)
	1
	0
	1
	0.7

	Ընդամենը
	27
	27
	26
	26.7


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ ԵՎ 

ՆԵՐԴՐՈՒՄՆԵՐԻ ՆԱԽԱՐԱՐ

                                                                                                                                         ՍՈՒՐԵՆ ԿԱՐԱՅԱՆ
Կատարող` Արդյունաբերության զարգացման վարչություն Ալեքսանդր Բալբաբյան
(011) 597146

